
Така. 
Арняды удал-
тоз: уж дурады 
но, семья ку-
сыпъёсады но 
ваньмыз умой 

луоз. Азяды пуктэм ужпумъ-
ёстэс ӝоггес быдэсмытэмды 
потэ ке, дӥсьтӥсьгес кариське. 
Нылпиосыныды тупаса улыны 
турттэ, малпаськытэк верам 
кылыныды кӧтсэс ӝож кары-
ны быгатоды. Документъё-
сын вырыкуды, сак кариське, 
ваньзэ пыр-поч лыдӟе.

Ош. 
Улонады 
выльзэ пыр-
тыны дыр 
вуиз, соин ик 
рос-просгес 
кариське. 

Вӧзысьтыды эшты тӥледлы 
кемалась синмаськемын, нош 
тӥ малы ке адӟем уд кариське. 
Удмуртарняе  куное ӧтёзы, эн 
пумитъяське, адямиосын ве-
раськыса, мылкыдды ӝутскоз. 
Выль тодмодылы кулэтэмзэ 
эн вералэ, уго со мукетъёслы 
вуттоз. Шутэтскон нуналъёсы 
инкуазе поталэ.

Кыктоос. 
Кужымды трос, 
соин ик ваньзэ 
лэсьтыса вуоды. 
Али ӵапак 
дырыз лэсьтыса 

вуттымтэ ужъёстэс быдэсты-
ны. Йырады трос малпанъёсты 
пӧзё, соосты медад вунэтэ 
шуыса, дырыз дыръя кытчы ке 
гожъяса кельтэ. Матысьёстылы 
но эшъёстылы тӥляд саклыкты 
уг тырмы, шуныт кылъёсын 
буйгатыны дыр шедьтэ.

Кисло-кусло. 
Арняды тыр-
мемын луоз 
паймымон 
учыръёсын. 
Вӧзады трос 
котькыӵе югдуре 

юрттыны дась луись адямиос. 
Эн возьдаське малпанъёстэс, 
шугъяськонъёстэс анай-атай-
ёстылы шараяны, соос котьку 
тӥ пала дурбасьтозы. Огназы 
улӥсьёс яратонзэс пумитаны 
быгатозы. Коньдон ласянь 
сюлмаськонъёсты уз кылдэ.

Лев. 
Уж дурады 
кивалтӥсьты 
ӟеч кылын 
шумпоттоз, 
яратон ку-
сыпъёсады но 

ваньмыз умой луоз. Кемалась 
керетэм адямиеныды пу-
миськоды, огкыл шедьтоды, 
выльысь тупалоды. Матысь 
адямиды шумпоттоз кыӵе 
ке кузьымен, тӥ но солы тау 
карыны эн вунэтэ. Шутэтскон 
нуналъёсы арлыдоос юрттэт 
курозы, юрттэмды асьтэлы ик 
ӟечен берытскоз.

Нылмурт. 
Кинлэн ке 
тӥ ледыз ян-
гыше уськы-
тэмез потоз, 
ас кыл ды вы-

лын юн сылэ. Уж утчасьёслы 
удалтоз. Адямиосты эн кур-
лалэ, тӥ уд тодӥське соослэсь 
зэмос югдурзэс. Коньдондэс 
ӝикыт возе: ыштыны быгато-
ды яке кин ке лушканы мал-
палоз. Арня пумын тунсыко 
пумиськон вите. 

Весъёс. 
Тӥлесьтыд 
капчи но ӟеч 
мылкыд-
дэс нокин 

но номыр куашкатыны уз 
быгаты. Мае чаклады вал, ӝог 
лэсьтоды. Кытчы ке мыны-
куды, коркадэс умой ворсалэ. 
Ӟеч пала воштӥськонъёс но 
иворъёс матын ни, кӧня ке 
гинэ чидатске на. Азьланез 
сярысь малпанъёстылэсь 
эн куштӥське, тӥ шонер 
вамыштӥськоды.

Скорпион. 
Арня тупа-
лоз маты-
сьёсыныды 
кусыптэс 
тупатыны. 
Ваньзэ асьтэ 

сямен эн лэсьтэ, кузпал-
дылэсь но верамзэ пеляды 
понэ. Уж дурады но ваньзэ 
асьтэ вылэ эн басьтэ. Сё-
тэм кылдэс быдэстыны ӧд 
быгатэ ке, тыбыр сьӧрады 
супыльтонъёс кылдозы. 
Керетонъёсы эн пыриське. 
Бадӟым малпанъёсты бы-
дэсмыны кутскозы.

Ыбылӥськись. 
Тӥ асьтэдыз 
туж кужмо но 
эрико шӧ-
доды. Мыл-
кыдды ӵем 

вошъяськоз. Арня шорын 
шутэтскыны но яратоно уже-
ныды вырыны дыр шедьтэ. 
Кемалась сюл маськытӥсь 
юанлы валэктон сюроз. 
Ӵыжы-выжыосты шумпот-
тозы ӟеч иворен яке усто 
кузьымен. 

Сюрокеч. 
Арня кутсконын 
пичияк шуг-
секытъёсын 
пумиськоды, но 
соин сэрен гинэ 
мылкыддэс эн 

куашкатэ. Матысь адямиосты 
юрттозы но, тӥ ваньзэ лэсьты-
ны быгатоды. Нылпиостылы 
дырдэс эн жалялэ, ӵош ужалэ 
но шутэтске. Арня пумын се-
мьяеныды концертэ яке театре 
ветлэ. Тодон-валандэс будэтон 
понна али ӵапак дырыз.

Ву кисьтась. 
Пӧртэм пу-
миськонъёс-
лэсь но трос 
калыклэсь 
жадемды 
шӧдӥськоз. Но 

тӥляд тыршемды юнме уз 
луы. Коньдонэн герӟаськем 
ужпумъёстэс йылаз-пумаз 
вуттоды. Мае ке выльзэ 
эскеремды потоз, утчалэ — 
пӧрмоз. Арня пумын эшъёсы-
ныды пумиське. Соосын ӵош 
шутэтскемды кемалы тода-
ды кылёз. Удалтоз экзамен 
сётӥсьёслы.

Чорыгъёс. 
Берло дыре 
тазалыкты трос 
сюлмаськытэ, 
соин ик 
рос-прос 
басьтӥське 
эмъяськон 

борды. Тусбуйдэс но дӥсяськон 
манердэс воштэмды потоз. 
Эн кышкалэ, тӥляд пӧрмоз, 
мукетъёс но синмаськозы. 
Бадӟым адямиен тодматскоды, 
азьланяз со тӥледлы юрттоз.

22-тӥ — 28-тӥ толшоре

Ялон
Куплю ВАЗ любой модели, 

иномарку, можно
требующую ремонта,
в любом состоянии.

Деньги сразу!
Т. 8-912-856-48-09, 

56-48-09

Кытын? Ку? Мар?

Эгра
«Нефтяник» 

культурая юрт
19-тӥ толшоре — 
«Одноклассник PARTY» 
шулдыръяськон ужрад. 
Кутсконэз 18 часын. 12+

Грак
«Лидер» культурая юрт
19-тӥ толшоре — «Ска-
зочные авантюристки» 
театрализованной
кон церт. Кутсконэз 
19 часын. 16+

Глазов
«Россия» 

культурая центр
20-тӥ толшоре — эк-
тонъя «Югдон» ансам-
бльлэн «Живая нить» 
юбилейной концертэз. 
Кутсконэз 17 часын. 0+

Сарапул 
Радиозаводлэн 
культурая юртэз

20-тӥ толшоре — Выль 
ар дӥськутэн пӧрмыт-
скыса «Сарапуль ская 
верста» бызьылон. Кут-
сконэз 11 часын. 0+

Кизнер
«Зори Кизнера» 
культурая юрт

24-тӥ толшоре — Киз-
нер ёрослы 85 ар тыр-
монэз пусъён ужрад. 
Кутсконэз 13 часын. 0+

Вавож
Ёрос культурая юрт

25-тӥ толшоре — ныл-
пиослы «Угощаем 
Новый год» концерт. 
Кутсконэз 17 часын. 0+

Можга
Н. Байтеряков нимо 

библиотека
25-тӥ толшоре — 
А. Леонтьев кылбурчиез 
буре вайыса «Сердце 
верит в хорошее» ужрад. 
Кутсконэз 11 часын. 0+

Ӟечкыласьком

25-тӥ толшоре 70 арес 
тырме Красногорское 
черкогуртын вордӥськем 
экономика наукаосъя 
докторлы, Удмурт Эльку-
нысь дано экономистлы 
Василий Жуйковлы.
 

Буре ваён

24-тӥ толшоре 70 ар 
талэсь азьло Якшур-
Бӧдья ёросысь Варавай 
гуртын вордӥськиз био-
логия наукаосъя доктор, 
ботаник Николай 
Ильминских (1954-2023).

«Странник» театр спектакльзэ возьматэ Йӧскалык библиотекаын.

Кизилиос верало

Лулчеберет

Инмар дэлетсэ сётэ
Иисус Христослэн 
Вордӥськонэзлы 
сӥзьыса, 8-тӥ арзэ 
Ижысь оскись егитъёс-
лэн «Странник» театрзы 
возьматъя «Вифлеем 
кизили» спектакльзэ. 

Мынам выжые потэмын 
Ува ёросысь Мульшур гур-
тысь. Песянае Валентина Си-
дорова вӧсяськись вал, сьӧраз 
черке монэ но нуллӥз. 

Ижкарысь крезьгуръя кол-
леджын дышетскыкум, фи-
лармониын ужай. Соку ик мал-
панэ вордскиз православной 
театр кылдытон сярысь. Табе-
ре мон 16-тӥ арзэ кивалтӥсько 
ни «Странник» театрен. 

2015-тӥ арын тодматски 
актрисаен но режиссёрен 
Ольга Александроваен. Сыӵе 
дано адямиен пумиськыса, 

озьы ик фольклористъёсын
— Татьяна Владыкина, Ирина 
Пчеловодова, Оксана Гиль-
манова — кенешыса, вор-
дӥськиз милям «Вифлеем 
кизили» спектакльмы. 

Кутскыкумы туж сюлмась -
 кимы, кызьы милемды калык 
пумиталоз шуыса. 2018-тӥ

арын «Соработничество» фонд 
милемлы дурбасьтӥз, проек-
тмылы коньдонэн юрттӥз.

«Вифлеем кизили» спек-
такльмес пуктыса, быдэс Уд-
муртиез котыртӥм ни кадь, 
шаермылэн палэназ но потаны
быгатӥмы. Сюрес капчи по-
тэ, угось котьку сьӧрамы

Инмарлэн дэлетэз (благо-
дать). Паймымон, Уваын спек-
такль пуктӥмы но, милемыз 
пыртӥзы «Дэлет» нимо сись-
конние. Дэри ёросысь Подши-
вал гуртын но пумиськон сэ-
рег «Дэлет» нимамын вал. Туж 
тунсыко учыръёс, зэмзэ но Ин-
мар милемлы дэлетсэ кузьма. 

_______

Лариса ИВШИНА,
 Ижысь «Странник» 

театрлэн кивалтӥсез

